
ஸுப்³ரஹ்மண்யஸ்தோத்ரம் 2

॥ஸுப்³ரஹ்மண்யஸ்தோத்ரம் 2॥

ஶ்ரீக³ணேஶாய நம:॥
ஶரணாக³தமாதுரமாதி⁴ஜிதம் கருணாகர காமத³ காமஹதம் ।
ஶரகாநநஸம்ப⁴வசாருருசே பரிபாலய தாரக மாரக மாம் ॥ 1॥
ஹரஸாரஸமுத்³ப⁴வ ஹைமவதீகரபல்லவலாலித கம்ரதநோ ।
முரவைரிவிரிஞ்சிமுத³ம்பு³நிதே⁴ பரிபாலய தாரக மாரக மாம் ॥ 2॥
கி³ரிஜாஸுத ஸாயகபி⁴ந்நகி³ரே ஸுரஸிந்து⁴தநூஜ ஸுவர்ணருசே ।
ஶிஶிஜாஶிகா²நல வாஹந ஹே பரிபாலய தாரக மாரக மாம் ॥ 3॥
ஜய விப்ரஜநப்ரிய வீர நமோ ஜய ப⁴க்தஜநப்ரிய ப⁴த்³ர நம: ।
ஜய தே³வ விஶாக²குமார நம: பரிபாலய தாரக மாரக மாம் ॥ 4॥
புரதோ ப⁴வ மே பரிதோ ப⁴வ மே பதி² மே ப⁴க³வந் ப⁴வ ரக்ஷ க³தம் ।
விதராஜிஷு மே விஜயம் ப⁴க³வந் பரிபாலய தாரக மாரக மாம் ॥ 5॥
ஶரதி³ந்து³ஸமாநஷடா³நநயா ஸரஸீருஹசாருவிலோசநயா ।
நிருபாதி⁴கயா நிஜபா³லஜயா பரிபாலய தாரக மாரக மாம் ॥ 6॥
இதி குக்குடகேதுமநுஸ்மரத: பட²தாமபி ஷண்முக²ஷட்கமித³ம் ।
நமதாமபி நந்த³நமிந்து³ப்⁴ரு’தோ ந ப⁴யம் க்வசித³ஸ்தி ஶரீரம்ரு’தாம் ॥ 7॥
இதி ஸுப்³ரஹ்மண்யஸ்தோத்ரம் ஸம்பூர்ணம் ॥

